MAUNEHEK NIA ADVENTURA

Autor :Rohim Adya Agel Putra
Tlustrador : Anselmo Abril Gomes






MAUNEHEK NIA ADVENTURA

Autor :Rohim Adya Agel Putra
Tlustrador : Anselmo Abril Gomes

Publisidade dahuluk 2021
Publikador : AMAHORO PROJECT
©Associacao AMAHORO 2021, imprimidu iha Timor-Leste

Sala de
Leitura

Xanana

Gusmao

Reading
R o o m




MAUNEHEK NIA ADVENTURA

Loron ida, Nehek-oan ho naran Maunehek, nia iha hanoin atu halo paseiu ida

no hakarak buka signifika husi moris.

Iha dadeer ida nehek sira hahu sira nia servisu grupu hodi buka hahan no
Maunehek hola parte mos iha servisu refere. To'o iha dalan klaran, derepente
de'it anin boot hut maka'as halo Nehek sira halai namkari ba mai, no Maunehek
mos halai ba subar an iha ai-tahan matak ida nia 6kos. Wainhira rai sai kalma
fali, Maunehek komesa tenta atu sai husi ai-tahan nia 6kos, nia komesa hi'it uluk

nia ulun hodi hateke sai ba liur no haree katak situasaun normal de'it.






Maunehek hateke ba karuk no kuana maibé la iha kolega ida mak iha ne’eba,
rai mamuk tebes. Maunehek komesa sai husi ninia subar fatin no Nia sente
ta'uk tanba nia mesak deit. Nia tenta bolu ninia maluk sira, maibe la iha ida

mak hatan. Ho brani, Nia la’o ba oin nafatin hodi buka nia maluk sira.

Nia la nota katak nia tama tiha ona iha zona ai-laran tuan nia laran. Nia mos
komesa aumenta ta'uk, nakdedar to'o kosar suli no imazina buat oioin. Nia
hateke ba ninia ain sorin nakdedar hela no nia tenta ka'er, maibe ninia ain
sorin seluk mos nakdedar hotu. Ho ta‘uk no ain nakdedar, Nia nafatin hakat

ain ho pasu ba oin hodi to’o tiha iha fatuk-laran ida.

Nia komesa dada iis ho kontente tamba konsege liu tiha ai-laran nakukun
ne'e. Maibe derepente de'it bee suli tun mai no Maunehek hakfodak tebes
to'o nia sente katak ninia matan haksoit sai husi fatin. Maunehek komesa

halai ho lalais, meibé ikusmai bee lori tiha nia.

Trak!! Ai-sanak ida monu ba nia sorin. Maunehek haka’as-an no sa'e ba ai-
sanak nia leten. Maunehek hateke sa'e, afinal iha Manu-Liin ida iha ai leten.

Liin ne'e hatete ba nia : “ Nehek, 6 nu’'usa mak haris fali bee to'o 6 sai la di‘ak.”

Maunehek ho oin boot hatan ba Manu-Liin ne'e : “O goza ka! Ha'u hetan

dezastre no ha'u la hatene dalan atu fila!”

Manu-Liin ne'e hamnasa hodi goza nafatin to'o halo Maunehek hirus tebes.
Manu-Liin semo tun hodi hakbesik ba Maunehek no hatete : “Ha'u sei ajuda

0. Kaer metin ha'u-nia ain. Ha'u sei lori 6 ba fatin ida.”

Maunehek ka'er Manu-Liin ne’e nia ain no Manu-Liin ne'e lori nia semo liu ai-
leet sira. Maunehek ne'e rasik ta‘'uk hodi hanoin katak sira sei soke ai sira ne'e.
Ho la brani Maunehek taka metin nia matan. Derepente Manu-Liin ne'e hatete
ba nia : “Nehek-oan, ita to’o ona!” Maunehek loke nia matan no hakfodak

wainhira haree Manu-Makikit boot ida iha nia oin.

Manu-Liin ne'e f6 kofiese Maunehek ba Makikit hodi dehan : “Belun Kikit, ida
ne’'e ha'u nia belun. Nia lakon nia dalan ba ninia knua, lakon nia familia no
lakon nia dalan. Nia hakarak fila ba uma, maibé nia la hatene atu liu iha ne’ebé.

Bele ka belun tulun nia?”

Makikit ho laran-luak f6 tulun ba nehek-oan hodi dehan ba Manu-Liin : “Ha'u
sei la promete, nu'udar kriatura, ha'u més hakarak tulun belun Maunehek no

sei lori nia ba ninia familia.”

Makikit ne’e hakru'uk no haruka Maunehek atu sa’e ba nia kotuk no ka‘er nia

metin. Makikit komesa semo aas no aas liu kalohan.

Maunehek admira tebes no dehan : “Belun Kikit, ha'u foin haree mundu nia
furak husi aas, ha'u hakarak iha liras hanesan ho belun, hodi haree buat

oioin husi dook.”

Makikit hatete ba nia no f6 hanoin ba nia katak la presiza mehi sai hanesan
ne'e tamba ida-idak iha ninia karater rasik. Maibé nia moés husu ba
Maunehek katak sira rua tenke sai belun ne’ebé di‘ak, atu nune’e loron

ruma nia sei tulun Maunehek hodi haree hikas mundu nia furak husi lalehan.

Maunehek sente kontente tebe-tebes. Husi ida-ne’e sira komesa sai

hanesan maun-alin diak.






Makikit lori Maunehek tun ba mota ida nia ninin no husu tulun tutan ba ninia
belun ida iha mota laran ho naran Lele. Lele hanesan ikan joven ida ne'ebé

iha kolega barak no kofiesidu tebes.

Makikit bolu ho lian maka‘as : “Lele ouh Lele, sai mai no tulun ha’u nia maluk
Maunehek lai.” Ikan Lele haksoit sai husi bee no hamunasa hodi hatan : “Ba

ha'u nia belun di‘ak, hau prontu atu tulun 6 nia belun Maunehek.”

Ikan-Lele ne'e sae mai besik iha bee ninin no haruka Maunehek tuur iha nia
leten no ka’er metin de’it, maske Maunehek seida’uk fé informasaun ruma

ba Lele.

Maunehek ho laran-todan sa‘e no sira rua hahu nani iha bee leten hodi

kontinua viagem.

Maunehek ta'uk tebes tamba nia seida’'uk toman iha bee-laran ho razaun
tamba durante ne'e nia hela iha rai-maran de'’it. Maibe belun Lele nafatin fo

hanoin ba Maunehek atu sai kalma, labele ta’uk no paniku.

Wainhira sira rua iha dalan klaran, belun Lele hetan nia belun Lafa'ek ne’'ebé
kose hela nia nehan. Belun Lele husu ba nia : “Belun Lafa’ek, dalan ba tasi liu

iha ne'ebé?”

Tamba belun Lafa'ek kose hela nehan, nia ko'alia mos la-di‘ak. Nia hatudu
de'it ho ninia ikun ba parte lorosa’e. Ikan-Lele hato'o kedas obrigadu ba nia

hodi sira rua kontinua sira nia viagem.

To'o iha tasi, belun Lele huu nia liman hodi bolu belun Baleia no nia mosu mai
derepente husi bee 6kos. Maunehek ta'uk to’o klamar atu semo sai. Baleia ne'e sai
husi tasi 6kos hodi dehan : “Hei belun Lele! O ba de'it ne’ebé mak foin mosu mai, iha
buat ruma mak halo belun mai.” Lele husu tutan ba Baleia ne'e atu lori hela nia belun
Maunehek ba knua nehek nian. Baleia ne'e ho haksolok simu Maunehek no nia fé

mos ekipamentu tasi 6kos nian ba Maunehek atu uza.

Maunehek kontinua nia viagem ho fali belun Baleia. Wainhira sira rua nani liu tasi
okos, Maunehek mos hakfodak haree buat furak ho kores oioin iha tasi 6kos.
Maunehek hatete : “Belun Baleia, ha'u foin primeira vez haree tasi nia 6kos, durante

ne'e ha'u haree deit tasi nia leten no dalaruma ha'u la gosta tan.”

Baleia hatan hodi hamnasa : “Belun, iha-ne’e 6 bele haree buat oioin de'it, iha balada
barak mds moris iha-ne'e, hanesan kuda-tasi, lenuk, tubaraun, ikan oioin, kurita no

seluk tan.”

Belun Baleia lori Maunehek fé konese ba nia maluk sira iha tasi 6kos. Iha

tempu hanesan sira mos sei halimar hela benteng.

Baleia aprezenta nehek ba sira. Baleia nia belun sira hateke ba nehek ne'e
hodi hanoin balada saida mak modelu hanesan ne'e tamba iha tasi laran
balada hanesan ne'e seida’uk iha. Maunehek mds hahu aprezenta ninia-an :
“Hai, ha'u Maunehek no ha'u hela iha rai nia leten.” Ho hamnasa, belun Baleia
no ninia maluk sira ka'er kedas nia liman no sira komesa halimar benteng

hamutuk.

Maski Maunehek sempre falla nafatin tamba nia seida’uk hatene nani, sira
nafatin kontente ho jogu ne'e. Sira mos dahur Karolina to’o rai rahun iha tasi
okos sa’'e hanesan su'ar. Rai malirin komesa haka‘as sira atu halo kurita hasai

ninia matenek atu halo moris ahi iha bee 6kos.

Maske kontente tebe-tebes Maunehek nafatin sente triste, tan ida-ne’e nia
la'o sees ho oin nakraik. Baleia, kurita no sira seluk haree nia no sente
preokupadu. Sira komesa haksesuk malu hodi husu nia problema. Baleia tenta

explika saida mak akontese ba nia.

Sira komesa soe lisuk hanoin no ikus mai sira la’o ba hasoru Maunehek hodi
dehan : "Maunehek, ami iha belun ida ne’ebé sempre ba mai iha knua Nehek
nian. Karik ita ba nia, dalaruma ita sei hetan informasaun di‘ak ruma husi nia.”
Ho kontente tebes Maunehek rona informasaun refere no sira hakuak malu

hodi hamnasa fila fali.

Sira mos sa’'e dadauk ba tasi leten hodi hasoru Baleia no kurita nia belun di‘ak
ida, Manu-Rade tasi nian. Sira husu kedas tulun ba Manu-Rade atu lori
Maunehek ba nia familia iha knua nehek nian. Manu-Rade ho haksolok hodi

ajuda Maunehek ne'e.

Maske sira fahe malu iha tempu ne'ebé sira sente haksolok ba malu, maibé
sira tenke simu desizaun ne'e no lkus mai sira fahe malu. Manu-Rade lori

kedas Maunehek ba ninia knua.

Maunehek hato'o tebes ninia agradese ba Manu-Rade tamba tulun nia to'o

nia knua.

Maunehek hakat ba oin hateke ninia inan no aman. Sira halai hasoru malu no
haku'ak malu metin ho kontente tebe-tebes. Maunehek nia familia sira halo
kedas festa boot hodi selebra Maunehek nia fila. Nehek sira dahur, tebe-tebe,

bidu no dansa hodi haksolok ho Maunehek.

Nia rasik komesa komprende ona katak mundu ne'ebé luan iha belun oioin
ne'ebé sempre iha fuan brillante atu tulun malu. Nia mds komprende katak

familia mak ida ne’ebé sempre hein no hadomi ita to'o iha ne'ebé de'it.

7~ AMAHORO (DAME) \

1. Amahoro Amahoro 2. Amahoro Amahoro 3. Amahoro Amahoro

Hau sei harohan Ema hotu hakarak Naroman sei sai barak
Ema hotu hamutuk Mundu la iha funu Mundu hotu sei nabilan
Ita mai husi mundu Domin ligaema hotu  Ema hotu la hanesan
hanesan
Mundu nakonu ho Ita hotu kontente
[ta moris hamutuk domin
. i

